
ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ 
(ᐊᖏᖅᑕᐅᔪᖅ ᓯᑎᐱᕆ 18, 2025) 

 
ᑲᒥᓯᓇ, ᐱᖁᔭᐅᓗᓂ ᐊᖏᖅᑕᐅᓗᓂᒡᓗ ᒪᓕᒐᓕᐅᕐᕕᖕᒥᑦ, ᒪᓕᒐᙳᖅᑎᑦᑎᕗᖅ ᐅᑯᓂᖓ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᕗᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ 
ᐱᖁᔭᖓᓂ. 
 
2. ᑐᑭᖓ "ᑐᒡᓕᐊ ᐊᑎᓕᐅᕆᔨᒻᒪᕆᒃ" ᐃᓚᖓ 1 ᐲᖅᑕᐅᔪᖅ. 
 
3. ᐃᓚᖓ 11.1 ᐲᖅᑕᐅᕗᖅ ᐃᓇᖏᖅᑕᐅᓗᓂᓗ ᐃᒪᓐᓇ: 
 
ᑐᑭᖏᑦ "ᑭᓲᓂᖓ ᓂᕈᐊᖅᑐᑦ" 
11.1. (1) ᑕᕝᕙᓂ ᐃᓚᖓᓂ ᐊᒻᒪᓗ ᐃᓚᖏᓐᓂᑦ 11.2 ᐊᒻᒪᓗ 11.3-ᒥᑦ, "ᑭᓲᓂᖓ 
ᓂᕈᐊᖅᑐᖅ" ᑐᑭᓕᒃ ᑎᑎᕋᖅᓯᒪᔪᖅ ᐊᕐᓇᐅᓂᕐᒥᓂᑦ, ᐊᖑᑕᐅᓂᕐᒥᒡᓘᓐᓃᑦ ᐃᓄᒃ, ᑕᐃᒪᓐᓇ 
ᐊᖑᑎᑕᐅᑐᐃᓐᓇᕆᐊᓕᒃ, ᐊᕐᓇᐅᑐᐃᓐᓇᕆᐊᓕᒃ, ᐅᕝᕙᓘᓐᓃᑦ ᓇᓪᓕᐊᒎᙱᑦᑐᖅ. 
 
ᑭᒡᓕᒋᔭᐅᔪᖅ ᐊᑐᖅᑕᐅᓂᖓ ᓇᓪᓕᐊᒎᙱᑦᑐᖅ ᑭᓲᓂᖓ ᓂᕈᐊᖅᑕᐅᔪᖅ 

(2) ᓂᕈᐊᖅᑕᐅᔪᖅ ᓇᓪᓕᐊᒎᙱᑦᑐᐃᓐᓇᐅᑐᐃᓐᓇᕆᐊᓕᒃ 
ᑎᑎᕋᖅᑕᐅᖏᑐᐃᓐᓇᕆᐊᖃᖅᑐᖅ 

(a) ᑐᖁᙵᔫᑉ ᓇᔾᔨᐊᒥᑦ ᑭᓲᓂᖓ; ᐅᕝᕙᓘᓐᓃᑦ 
(b) ᑭᓲᓂᖓ ᐃᓅᑉ ᐊᑎᓕᐅᖅᑕᐅᑎᓪᓗᒍ ᐃᓅᕋᑖᖑᑎᓪᓗᒍ, ᑭᓯᐊᓂ 

ᐊᑎᓕᐅᕆᔨᒻᒪᕆᒃ ᐊᓯᔾᔩᒍᓂ ᑭᓲᓂᖓ ᓂᕈᐊᖅᑕᖓᓂ ᒪᓕᒡᓗᒍ 
ᐃᓚᖓ 11.2. 

 
ᑐᒃᓯᕋᖅᑕᐅᔪᑦ ᐊᓯᔾᔨᖅᑕᐅᓂᖓᑕ ᑭᓲᓂᖓ ᓂᕈᐊᖅᑐᑦ 

(3) ᐃᓄᒃ ᐃᓅᕕᒃᓯᐅᑎᖃᖅᑐᖅ ᐊᑎᓕᐅᖅᑕᐅᓯᒪᔪ ᓄᓇᕗᒻᒥᑦ ᑐᒃᓯᕋᑐᐃᓐᓇᕆᐊᓕᒃ 
ᐊᑎᓕᐅᖅᑎᒻᒪᕆᒧᑦ, ᒪᓕᒡᓗᒋᑦ ᐱᖁᔭᕋᓛᑦ, ᐊᓯᔾᔩᓂᐊᖅᑎᓪᓗᒍ ᑭᓲᓂᖓ ᓂᕈᐊᖅᓯᒪᔪᒃ 
ᐊᑎᓕᐅᖅᑕᐅᓯᒪᔪᒥ ᐃᓅᕕᐊᒃᓯᐅᑎᐊᓄᑦ. 
 
ᑐᒃᓯᕋᐅᑎᑦ ᐊᑭᓕᒐᒃᓴᖅ 

(4) ᑐᒃᓯᕋᐅᑎᓕᐅᖅᑐᖃᖅᑎᓪᓗᒍ ᑕᐃᑲᓂ ᐃᓚᒃᑲᓐᓂᖓᓂ (3) ᐊᑭᓕᖅᑕᐅᒋᐊᓕᒃ 
ᐊᑭᓕᖅᑕᐅᖁᔭᐅᔪᒥᑦ. 
 
4. (1) ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 11.2(1)(a)-ᒥᑦ ᐊᒻᒪᓗ ᐃᓚᒃᑲᓐᓂᖓᓂ 11.2(4)-ᒥᑦ 
ᐋᖅᑭᒋᐊᖅᑕᐅᕗᑦ ᐃᓇᖏᖅᑕᐅᓪᓗᑎᒃ "ᐃᓚᒃᑲᓐᓂᖓᓂ 11.1(2)−ᒥᑦ" ᐆᒧᖓ 
"ᐃᓚᒃᑲᓐᓂᖓᓂ 11.1(3)−ᒥᑦ". 

(2) ᐃᓚᒃᑲᓐᓂᖓ 11.2(2) ᐲᖅᑕᐅᔪᖅ ᐃᓇᖏᖅᑕᐅᓪᓗᓂᓗ ᐃᒪᓐᓇ: 

 
ᐊᖏᙱᑎᓪᓗᒍ ᐊᓯᔾᔨᔪᒪᔪᖃᖅᑎᓪᓗᒍ ᑭᓲᓂᖓᓂ ᓂᕈᐊᖅᑕᖓ 

(2) ᐊᑎᓕᐅᕆᔨᒻᒪᕆᒃ ᐊᖏᕆᐊᖃᙱᑐᖅ ᐋᖅᑭᒋᐊᖅᓯᒪᔪᖃᖅᑎᓪᓗᒍ 
ᐊᑎᓕᐅᖅᑕᐅᓯᒪᔪᓂ ᐃᓅᕕᒃᓯᐅᑎᒥ ᒪᓕᒡᓗᒍ ᐃᓚᒃᑲᓂᖓᓂ (1) ᑐᒃᓯᕋᑎ ᐃᓗᓕᖏᓐᓂᒃᑯ 
ᐊᑐᐊᒐᖅᑎᒍᑦ. 
 
5. (1) ᐃᓚᖓ 15-ᒥᑦ ᓈᓴᐅᑎᑖᒃᑲᓐᓂᖅᐳᖅ ᐃᓚᒃᑲᓐᓂᖓᓂ 15(1)-ᒥᑦ ᐊᒻᒪᓗ ᐃᓚᖓᓂ 
ᐃᒪᓐᓇ ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥᑦ (a) ᑖᓐᓇ ᐋᖅᑭᒋᐊᖅᑕᐅᕗᖅ: 
 
ᓇᓗᓇᐃᒃᑯᑕᖅ ᐊᑎᓕᐅᖅᑕᒥᓂᑦ ᑎᒍᐊᕇᖅᓯᒪᓕᖅᑎᓪᓗᒍ 
15. (1) ᑕᐃᑲᓂ ᑭᓯᐊᓂ ᖃᓄᐃᓕᖓᓂᖓᑕ ᐃᓕᖅᑯᓯᑐᖃᒃᑯᑦ ᑎᒍᐊᕐᓂᖅ, ᑭᓯᐊᓂ ᑕᐃᑲᓂ 
ᐃᓅᔪᕕᓂᐅᓐᓂᖅᐸᑦ ᓱᕈᓯᖅ ᓄᓇᕗᒻᒥᑦ ᑎᒍᐊᖑᒍᓂ ᐊᖏᕈᑎᑕᐅᓯᒪᔪᒃᑯᑦ ᒪᓕᒡᓗᒍ ᒪᓕᒐᖏᓐᓂ 
ᓄᓇᕗᒻᒥᑦ ᐅᕝᕙᓘᓐᓃᑦ ᑲᓇᑕᒥᑦ ᐊᕕᒃᑐᖅᓯᒪᔪᓂ, ᐅᑭᐅᖅᑕᖅᑐᒥᑦ, ᓄᓇᓖᑦ ᐊᕕᒃᑐᖅᓯᒪᔪᑦ 
ᐅᕝᕙᓘᓐᓃᑦ ᓄᓇᕐᔪᐊᒥᑦ ᐊᒻᒪᓗ ᓄᑖᒥᑦ ᐊᑎᓕᐅᖅᑕᐅᓯᒪᔪᒥᑦ ᑕᐃᑲᓂ ᒪᓕᒡᓗᒍ ᐃᓚᖓ 13-ᒥᑦ, 
ᓇᓕᐊᑐᐃᓐᓇᖅ ᐃᓅᕕᒃᓯᐅᑎᖓ ᓱᕈᓯᐅᑉ ᑐᓂᓚᐅᖅᓯᒪᔭᖓᓂ ᐊᑎᓕᐅᕆᔨᒻᒪᕆᒧᑦ. 
 

(2) ᐅᓇ ᐃᓚᔭᐅᕗᖅ ᑭᖑᓂᐊᒍ ᐃᓚᒃᑲᓐᓂᖓᓂ 15(1): 
 
ᓇᓗᓇᐃᒃᑯᑕᖅ ᐊᑎᓕᐅᖅᑕᐅᓯᒪᓂᖓ ᐃᓕᖅᑯᓯᑐᖃᒃᑯᑦ ᑎᒍᐊᖅᑐᖃᖅᑎᓪᓗᒍ 

(2) ᑕᐃᒪᓇ ᓱᕈᓯᖅ ᐃᓅᓕᔪᕕᓂᖅ ᓄᓇᕗᒻᒥᑦ ᑎᒍᐊᖑᒍᓂ ᒪᓕᒡᓗᒍ ᓄᓇᖃᖅᑳᖅᓯᒪᔪᑦ 
ᐃᓕᖅᑯᓯᑐᖃᖓᒍᑦ ᒪᓕᒐᖓᓂ ᐊᒻᒪᓗ ᓄᑖᒥ ᐊᑎᓕᐅᖅᑕᐅᓯᒪᔪᒥ ᑕᐃᑲᓂ 
ᐃᓚᒃᑲᓐᓂᖓᓂ 13(2.1)-ᒥᑦ, ᓇᓕᐊᖕᓂᑐᐃᓐᓇᖅ ᓇᓗᓇᐃᒃᑯᑕᕐᒥᑦ ᐃᓅᕕᒋᓚᐅᖅᑕᖓᓂ 
ᓱᕈᓯᐅᑉ ᑐᓂᔭᐅᓚᐅᖅᑎᓪᓗᒍ ᐊᑎᓕᐅᕆᔨᒻᒪᕆᒧᑦ ᒪᓕᒡᓗᒍ ᓄᑖᒥᑦ ᐊᑎᓕᐅᕆᓂᕐᒧᑦ. 
 
6. (1) ᐃᓚᒃᑲᓐᓂᖓᓂ 18(1) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
ᑐᓂᓯᓂᖅ ᑎᑎᖅᑲᓂ ᐱᓪᓗᒋᑦ ᖁᔭᓈᖅᓯᔪᖃᖅᑎᓪᓗᒍ ᐅᕝᕙᓘᓐᓃᑦ ᐊᑐᕈᓐᓃᖅᑎᑦᑎᔪᖃᖅᑎᓪᓗᒍ 
ᑲᑎᑎᑕᐅᓯᒪᔪᓂ 
18. (1) ᑭᓯᐊᓂ ᑕᐃᑲᓂ ᑲᑎᑎᑕᐅᓯᒪᔪᑦ ᓄᖅᑲᖅᑎᑕᐅᓯᒪᓕᖅᑎᓪᓗᒍ ᐅᕝᕙᓘᓐᓃᑦ 
ᐊᑐᕈᓐᓃᓕᖅᑎᓪᓗᒍ ᒪᓕᒐᒃᓴᑎᒍᑦ ᐃᖅᑲᖅᑐᐃᕕᐅᑉ ᓈᒻᒪᒃᓴᖅᑎᓪᓗᒍ ᒪᓕᒐᕐᓂᑦ ᐊᐅᓚᑕᐅᔪᓂ 
ᓄᓇᕗᒻᒥᑦ, ᐃᖅᑲᖅᑐᐃᕕᖕᒥᑦ ᑎᑎᕋᖅᑎ ᐅᕝᕙᓘᓐᓃᑦ ᐊᑎᓕᐅᖅᑎ ᐃᖅᑲᖅᑐᐃᕕᖕᒥᑦ 
ᑐᓂᓯᔭᕆᐊᓕᒃ ᑐᓂᓯᒐᔭᖅᑐᖅ ᒪᕐᕉᖕᓂᑦ ᐊᔾᔨᒌᖕᓂ ᑎᑎᖅᑲᓂ ᐱᓪᓗᒋᑦ ᓄᖅᑲᑎᒃᓯᓂᕐᒧᑦ 
ᐅᕝᕙᓘᓐᓃᑦ ᐊᑐᕈᓐᓃᓕᖅᑎᓪᓗᒍ ᐊᑎᓕᐅᕆᔨᒻᒪᕆᖕᒧᑦ ᐊᑎᓕᐅᕋᔭᖅᑐᒥᑦ ᓄᖅᑲᑎᒃᓯᑎᓪᓗᒍ 
ᐅᕝᕙᓘᓐᓃᑦ ᐊᑐᕈᓐᓃᑎᒃᓯᑎᓪᓗᒍ. 

(2) ᐃᓚᒃᑲᓐᓂᖓᓂ 18(2) ᐲᖅᑕᐅᕗᖅ ᐃᓇᖏᖅᑕᐅᓗᓂᓗ ᐅᑯᓂᖓ: 
 
ᓇᓗᓇᐃᒃᑯᑕᖅ ᑲᑎᑎᑕᐅᓯᒪᔪᓂ ᓄᖅᑲᑎᒃᓯᓂᕐᒧᑦ ᐅᕝᕙᓘᓐᓃᑦ ᐊᑐᕈᓐᓃᓕᖅᑎᓪᓗᒍ 

(2) ᑕᐃᒪᐃᒃᑯᓂ, ᓇᓗᓇᐃᑯᑕᖅᑖᑎᓪᓗᒋᑦ ᑎᑎᖅᑲᓂ ᐅᖃᐅᓯᐅᓯᒪᔪᒥ 
ᐃᓚᒃᑲᓐᓂᖓᓂ (1)-ᒥᑦ, ᐊᑎᓕᐅᖅᑕᐅᓯᒪᔪᖃᖅᑐᒃ ᓄᖅᑲᑎᑕᐅᓯᒪᓕᖅᑎᓪᓗᒍ ᐅᕝᕙᓘᓐᓃᑦ 
ᐊᑐᕈᓐᓃᓕᖅᑎᓪᓗᒍ ᑲᑎᑎᑕᐅᓯᒪᔫᒃ ᑎᑎᕋᕐᕕᐊᓂ ᐊᑎᓕᐅᕆᔨᒻᒪᕆᒻᒧᑦ, ᐊᑎᓕᐅᕆᔨᒻᒪᕆᒃ, 
ᓴᓇᑎᓪᓗᒍ ᓇᓗᓇᐃᖅᓯᒪᔪᒥᒃ ᓈᒻᒪᒋᔭᐅᔪᒥᒃ ᐊᑎᓕᐅᕆᔨᒻᒪᕆᐅᑉ ᓇᓗᓇᐃᒃᑯᑕᐅᓂᖏᑦ 
ᐃᓄᖕᓂᑦ, ᓇᓗᓇᐃᒃᑯᑕᓕᐅᕆᐊᖃᖅᑐᖅ ᓄᖅᑲᑎᑕᐅᓯᒪᔪᓄᑦ ᐅᕝᕙᓘᓐᓃᑦ ᐊᑐᕈᓐᓃᖅᑎᑕᐅᔪᓄᑦ 
ᑲᑎᑎᑕᐅᓯᒪᔪᓂ ᐊᑎᓕᐅᕋᔭᖅᑕᖏᑦ ᑲᑎᑎᑕᐅᓯᒪᓂᖏᑦ. 
 

(3) ᐃᓚᒃᑲᓐᓂᖓᓂ 18(3) ᐲᖅᑕᐅᕗᖅ ᐃᓇᖏᖅᑕᐅᓗᑎᒡᓗ ᐃᒪᓐᓇ: 
 
ᓇᓗᓇᐃᑯᑕᖅ ᓄᖅᑲᑎᑕᐅᓯᒪᓕᖅᑎᓪᓗᒍ ᓯᓚᑖᓂ ᐊᑐᕈᓐᓃᖅᑎᑦᑎᔪᖃᖅᑎᓪᓗᒍ ᑲᑎᑎᑕᐅᓯᒪᔪᓂ 
ᓄᓇᕗᒻᒥᑦ ᑲᑎᑎᑕᐅᓯᒪᓂᕐᒧᑦ ᐊᖏᖅᑕᐅᓯᒪᔪ ᓄᓇᕗᒻᒥᑦ 

(3) ᑕᐃᒪ ᑲᑎᑎᑕᐅᓯᒪᔫᒃ ᓄᖅᑲᑎᒃᓯᒍᑎᑦ ᐅᕝᕙᓘᓐᓃᑦ ᐊᑐᕈᓐᓃᖅᑎᑦᑎᒍᑎᒃ 
ᐱᖁᔭᖓᑎᒍᑦ ᑲᓇᑕᐅᑉ, ᐅᕝᕙᓘᓐᓃᑦ ᒪᓕᒐᒃᓴᖏᑎᒍᑦ, ᐃᖅᑲᖅᑐᐃᓂᒃᑯᑦ ᐅᕝᕙᓘᓐᓃᑦ 
ᒪᓕᒐᓕᐅᖅᑕᐅᓂᕈᑎ ᐃᖅᑲᖅᑐᐃᕕᖕᒥᑦ ᒪᓕᒐᕐᓂᑦ ᐊᐅᓚᑕᐅᔪᓂ ᑲᓇᑕᒥ ᐊᕕᒃᑐᖅᓯᒪᔪᓂ 
ᐊᓯᐊᓂᒡᓘᓐᓃᑦ ᐅᑭᐅᖅᑕᖅᑐᒥᑦ, ᐊᒻᒪᓗ ᐊᑎᓕᐅᖅᓯᒪᔪᖃᖅᐸᑦ ᑲᑎᑎᑕᐅᓯᒪᔪᓄᑦ ᑎᑎᕋᕐᕕᐊᓂ 
ᐊᑎᓕᐅᕆᔨᒻᒪᕆᐅᑉ, ᐊᑎᓕᐅᕆᔨᒻᒪᕆᒃ ᓇᓗᓇᐃᒃᑯᑕᓕᐅᕋᔭᖅᑐᖅ ᐱᖁᔭᐅᓯᒪᔪᒥ 
ᐃᓚᒃᑲᓐᓂᖓᓂ (2)-ᒥᑦ ᐱᔭᐅᑎᓪᓗᓂ 

(a) ᐱᖁᔭᖅ, ᓇᓗᓇᐃᒃᑯᑕ ᑕᐃᑲᓂ ᐃᓚᒃᑲᓐᓂᖓᓂ 12(7)-ᒥᑦ ᐊᕕᑦᑎᓂᕐᒧᑦ 
ᐱᖁᔭᖓᓂ (ᑲᓇᑕᒥᑦ) ᐅᕝᕙᓘᓐᓃᑦ ᓇᓗᓇᐃᒃᑯᑕᓂ ᐊᔾᔨᙵᓂ 
ᒪᓕᒐᒃᓴᐅᑉ, ᐃᖅᑲᖅᑐᐃᓂᒃᑯᑦ ᐅᕝᕙᓘᓐᓃᑦ ᒪᓕᒐᓕᐅᖅᑕᐅᓐᓂᕈᓂ; ᐊᒻᒪᓗ 

(b) ᓇᓗᓇᐃᖅᑕᐅᔪᖅ ᓈᒻᒪᒋᔭᖓᓂ ᐊᑎᓕᐅᕆᔨᒻᒪᕆᒧᑦ ᓇᓗᓇᐃᖅᑕᖏᓐᓄᑦ 
ᐃᓄᖏᓐᓂ. 

 
(4) ᐅᑯᐊ ᐃᓚᔭᐅᕗᑦ ᑭᖑᓂᐊᒍ ᐃᓚᒃᑲᓐᓂᖓᓂ 18(3): 

 
ᓄᖅᑲᖅᑎᑦᑎᓂᖅ ᓯᓚᑖᓂ ᑲᓇᑕᒥᑦ ᑲᑎᑎᑕᐅᓯᒪᔪᑦ ᐊᖏᖅᑎᓪᓗᒋᑦ ᓄᓇᕗᒻᒥᑦ 

(3.1) ᑭᓯᐊᓂ ᑲᑎᑎᑕᐅᓯᒪᔪᑦ ᓄᖅᑲᑎᒃᓯᒍᑎᑦ ᐊᖏᖅᑕᐅᑎᓪᓗᒋᑦ ᐱᔪᓐᓇᕐᓂᓕᖕᒧᑦ 
ᑕᕆᐅᑉ ᐊᑭᐊᓂ ᐅᕝᕙᓘᓐᓃᑦ ᓄᓇᕐᔪᐊᒥᑦ, ᐊᒻᒪᓗ ᐊᑎᓕᐅᖅᑕᐅᓯᒪᔪᒃ ᑲᑎᑎᑕᐅᓂᕐᒧᑦ 
ᑎᑎᕋᕐᕕᖓᓂ ᐊᑎᓕᐅᕆᔨᒻᒪᕆᐅᑉ, ᐊᑎᓕᐅᕆᔨᒻᒪᕆᒃ ᓇᓗᓇᐃᒃᑯᑕᓕᐅᕆᐊᓕᒃ ᐱᖁᔭᐅᓯᒪᔪᒥ 
ᑕᐃᑲᓂ ᐃᓚᒃᑲᓐᓂᖓᓂ (2)-ᒥᑦ ᐱᑎᓪᓗᒋᑦ 

(a) ᓇᓗᓇᐃᒃᑯᑕᓕᒃ ᐅᕝᕙᓘᓐᓃᑦ ᓇᓗᓇᐃᒃᑯᑕ ᐊᔾᔨᖓᓂ ᑎᑎᖅᑲᐅᑉ 
ᖁᔭᓈᖅᓯᔪᒥᑦ, ᐃᓄᖕᓄᑦ ᐱᔭᐅᓚᐅᖅᑎᓪᓗᒍ ᐅᕝᕙᓘᓐᓃᑦ ᐃᖅᑲᖅᑐᐃᕕᖕᒥᑦ 
ᐃᖅᑲᓇᐃᔭᖅᑎᐊᓂ ᓄᓇᓖᑦ ᐊᕕᒃᑐᖅᓯᒪᔪᒥᒃ ᐅᕝᕙᓘᓐᓃᑦ ᓄᓇᕐᔪᐊᒥᑦ 
ᑕᐃᑲᓂ ᑲᑎᑎᑕᐅᓯᒪᔪᑦ ᓄᖅᑲᑎᖅᓯᑎᓪᓗᒋᑦ; 

(b) ᓇᓗᓇᐃᖅᑕᐅᔪᖅ ᓈᒻᒪᒋᔭᐅᑎᓪᓗᒍ ᐊᑎᓕᐅᕆᔨᒻᒪᕆᖕᒧᑦ 
ᓄᖅᑲᑎᖅᑕᐅᑎᓪᓗᒋᑦ ᑲᑎᑎᑕᐅᓯᒪᔫᑉ ᓈᒻᒪᒃᓴᖅᐸᑕ ᐱᖁᔭᐅᓯᒪᔪᓂᑦ 

ᐃᓕᓴᕆᔭᖓ ᑕᐃᑲᓂ ᐃᓚᖓ 22-ᒥᑦ ᐊᕕᒃᑐᓄᑦ ᐱᖁᔭᖅ (ᑲᓇᑕᒥᑦ); 
ᐊᒻᒪᓗ 

(c) ᓇᓗᓇᐃᖅᑕᐅᔪᖅ ᓈᒻᒪᒋᔭᖓ ᐊᑎᓕᐅᕆᔨᒻᒪᕆᖕᒧᑦ ᓇᓗᓇᐃᖅᑕᖏᑦ 
ᐃᓄᖏᑕ. 

 
(5) ᐃᓚᒃᑲᓐᓂᖓᓂ 18(5) ᐲᖅᑕᐅᔪᖅ. 

 
7. (1) ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥ 29(1)(a) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 

(a) ᐊᑎᓕᐅᕐᓂᖅ ᑎᑎᕋᕐᕕᐊᑕ ᐊᑎᓕᐅᕆᔨᒻᒪᕆᐅᑉ ᖃᖓᑐᐃᓐᓇᒃᑯᑦ 
ᐃᓅᔪᖃᖅᑎᓪᓗᒍ, ᑐᖁᙵᔪᖅ ᓇᔾᔨᐊᖅ, ᑲᑎᑎᑕᐅᔪᖃᖅᑎᓪᓗᒍ, 
ᑐᖁᔪᖃᖅᑎᓪᓗᒍ, ᑎᒍᐊᖅᑐᖃᖅᑎᓪᓗᒍ, ᐅᕝᕙᓘᓐᓃᑦ ᐊᓯᔾᔩᔪᖃᖅᑎᓪᓗᒍ 
ᐊᑎᕐᒥᑦ, ᐅᕝᕙᓘᓐᓃᑦ ᓄᖅᑲᑎᖅᓯᔪᖃᖅᑎᓪᓗᒍ ᐅᕝᕙᓘᓐᓃᑦ 
ᐊᑐᕈᓐᓃᖅᑎᑦᑎᔪᖃᖅᑎᓪᓗᒍ ᑲᑎᑎᑕᐅᓯᒪᔪᒥᑦ; ᐅᕝᕙᓘᓐᓃᑦ 

 
(2) ᐃᓚᒃᑲᓐᓂᖓᓂ 29(2)-ᒥᑦ ᐲᖅᑕᐅᓗᑎᑦ ᐃᓇᖏᖅᑕᐅᒡᓗᑎᒡᓗ ᐅᑯᓂᖓ: 

 
ᐅᓂᒃᑳᓕᐊᒥᑦ ᕿᓂᕐᓂᖅ 

(2) ᐊᑎᓕᐅᕆᔨᒻᒪᕆᒃ ᐅᓂᒃᑳᓕᐅᕆᐊᓕᒃ ᕿᓂᖅᑕᐅᔪᒥᑦ ᐅᖃᖅᓯᒪᒋᐊᖃᖅᑐᓂ ᐅᑯᓂᖓ 
ᐃᓗᓕᖃᖅᑐᓂᓗ ᑐᓴᒐᒃᓴᖃᒃᑲᓐᓂᖏᓪᓗᓂ: 

(a) ᐃᓅᔪᖅ ᐋᒃᑲᓪᓘᓐᓃᑦ, ᑐᖁᖓᒃᐸᑦ ᓇᔾᔨᐊᖑᓗᓂ, ᑲᑎᑎᑕᐅᓯᒪᒃᐸᑦ, 
ᑎᒍᐊᙳᒃᐸᑦ ᐊᑎᖓ ᐊᓯᔾᔨᖅᐸᑦ, ᕚᖅᑎᑕᐅᒃᐸᑦ ᐅᕝᕙᓘᓐᓃᑦ 
ᐃᓗᕕᖅᑕᐅᒃᐸᑦ ᐊᑎᖃᕐᓗᓂ ᐅᕝᕙᓘᓐᓃᑦ ᑎᑎᕋᖅᑕᐅᒃᐸᑦ; 

(b) ᐊᑎᓕᐅᖅᓯᒪᒃᐸᑦ, ᓇᓗᓇᐃᒃᑯᑕᖓ ᓈᓴᐅᑕ ᐊᑎᓕᐅᖅᓯᒪᔭᖓᓂ. 
 
8. ᐃᓚᖓ 32 ᐲᖅᑕᐅᕗᖅ. 
 
9. ᐃᓚᒃᑲᓐᓂᖓᓂᑦᑐᑦ 37(2) ᐲᖅᑕᐅᔪᖅ. 
 
10. ᐃᓚᒃᑲᓐᓂᖓᓂ 41(2) ᐋᖅᑭᒋᐊᖅᑕᐅᕗᖅ ᐃᓇᖏᖅᑕᐅᓗᓂᓗ "$50" 
ᐆᒥᖓ "$50,000". 
 
11. ᐃᓚᖓ 43 ᐋᖅᑭᒋᐊᖅᑕᐅᔪᖅ ᐆᒧᖓ: 
 
ᐱᔪᓐᓇᕐᓂᖃᖅᑐᑦ ᓱᓕᓂᕋᕈᑎᑖᕐᓗᑎᑦ 
43. ᐊᑎᓕᐅᕆᔨᒻᒪᕆᒃ, ᑐᓪᓕᐊ ᐊᑎᓕᐅᕆᔨᒻᒪᕆᒃ ᐊᒻᒪᓗ ᑕᒪᐃᓐᓄᑦ ᐊᕕᒃᑐᖅᓯᒪᔪᓂ 
ᐊᑎᓕᐅᕆᔩᑦ ᐊᒻᒪᓗ ᐊᑎᓕᐅᕆᔨᒃᑯᓐᓂᖏᑦ ᐱᑐᐃᓐᓇᕆᐊᓕᒃ ᓱᓕᓂᕋᕈᑎᒥᑦ ᐅᕝᕙᓘᓐᓃᑦ 
ᒪᓕᒐᖅᑎᒍᑦ ᓇᓗᓇᐃᒃᑯᑕᕐᒥᑦ ᑭᓇᑐᐃᓐᓇᕐᒧᑦ ᐱᔾᔪᑎᒋᓪᓗᒋᑦ ᑕᕝᕙᓂ ᐱᖁᔭᕐᒥᑦ. 

12. ᐃᓚᖓ 45(3) ᐲᖅᑕᐅᔪᖅ. 
 
13. ᐃᓚᖓ 48 ᐲᖅᑕᐅᔪᖅ ᐃᓚᔭᐅᓪᓗᓂ "ᐊᒻᒪᓗ" ᐃᓱᖓᓂ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (a) 
ᐊᒻᒪᓗ ᐲᖅᑕᐅᓗᓂ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (b). 
 
14. ᐃᓚᒃᑲᓐᓂᖓ 53(3) ᐋᖅᑭᒋᐊᖅᑕᐅᕗᖅ ᐆᒧᖓ: 
 
ᐊᑭᓕᒃᓴᑖᖅᑎᑦᑎᓂᖅ ᐱᔪᓐᓇᐅᑎᖃᙱᑦᑐᓂ ᐊᑭᓕᒐᒃᓴᓂ 

(3) ᑭᓯᐊᓂ ᑕᐃᒪᓐᓇ ᑭᖑᕙᓂᐊᕈᑎᑦ ᐊᑎᓕᐅᕋᓱᐊᖅᑐᒥᑦ ᑕᐃᑲᓃᑦᑐᒥᒡᓗ 
ᐃᓚᒃᑲᓐᓂᖓᓂ (4), ᐃᓄᒃ ᐱᒐᔭᙱᑦᑐᖅ, ᐊᑭᓕᒃᓴᑖᖅᑎᑕᐅᓗᓂ ᐱᓗᓐᓂᒡᓘᓐᓃᑦ 
ᑭᓇᑐᐃᓐᓇᓕᒫᒃ ᑐᒃᓯᕋᖅᑐᑦ, ᐊᑭᓖᑎᑦᑎᔪᑦ ᐅᕝᕙᓘᓐᓃᑦ ᓄᐊᑦᑎᔪᑦ ᐊᑭᓕᒐᒃᓴᒥᑦ ᐊᑎᓕᐅᕆᓂᕐᒧᑦ 
ᐃᓄᕕᒃᓯᐅᑎᒥᑦ, ᑲᑎᑎᑕᐅᔾᔪᑎᒥᑦ ᐅᕝᕙᓘᓐᓃᑦ ᑐᖁᔪᖃᖅᑎᓪᓗᒍ ᐸᓯᔭᑦᓴᐅᕗᒃ ᐱᕋᔭᕐᓂᒧᑦ. 
 
15. ᐃᓚᒃᑲᓐᓂᖓᓂ 54(1) ᐲᖅᑕᐅᔪᖅ ᐃᓇᖏᖅᑕᐅᓗᓂᒡᓗ ᐆᒥᖓ: 
 
ᑲᔪᓯᙱᑎᓪᓗᒍ ᐱᔭᒃᓴᖏᓐᓂᒃ 
54. (1) ᐃᓄᒃ ᓇᓗᓇᐃᖅᓯᒐᔭᙱᑦᑐᖅ ᖃᐅᔨᒃᑲᐃᔾᔪᑎᒥᒃ, ᐅᓂᒃᑳᓕᐅᕐᓗᓂᒡᓘᓐᓃᑦ, 
ᓇᓗᓇᐃᒃᑯᕐᒥᑦ ᐅᕝᕙᓘᓐᓃᑦ ᑐᓴᐅᒪᑎᑦᑎᓗᓂ ᐱᖁᔭᖓᓂ ᑕᕝᕙᓂ ᐱᖁᔭᕐᒥᑦ, 
ᐃᓱᓕᕝᕕᖃᖅᑎᓪᓗᒍ ᐊᑐᐃᓐᓇᐅᑎᑕᐅᔪᒥᒃ ᑕᕝᕙᓂ ᐱᖁᔭᕐᒥᑦ. 
 
16. ᐃᓚᖓ 55 ᐲᖅᑕᐅᔪᖅ ᐃᓇᖏᖅᑕᐅᓗᓂᓗ ᐆᒧᖓ: 
 
ᐸᒡᕕᓵᕆᓂᖅ ᑭᒃᑯᑐᐃᓐᓇᕐᓄᑦ ᑐᓴᐅᒪᑎᑦᑎᓂᕐᒧᑦ 
55. ᐃᓄᒃ ᐱᔮᖅᑯᒧᑦ ᐲᖅᓯᔭᕆᐊᖃᙱᑦᑐᖅ, ᐃᒋᑦᑎᓗᓂ ᐅᕝᕙᓘᓐᓃᑦ ᓱᕋᑦᑎᓗᓂ 
ᑭᒃᑯᑐᐃᓐᓇᑦ ᓇᓗᓇᐃᕈᑎᒥᑦ ᐱᓪᓗᒋᑦ ᐊᑎᓕᐅᕆᓂᕐᒧᑦ ᐃᓅᕙᓪᓕᐊᔪᓂ, ᓇᔾᔨᐊᓂ ᓱᕋᐃᔪᓂ, 
ᑲᑎᑎᑕᐅᔪᓂ ᐅᕝᕙᓘᓐᓃᑦ ᑐᖁᔪᓂ. 
 
17. ᐃᓚᒃᑲᓐᓂᖓᓂ 56(1) ᐲᖅᑕᐅᔪᖅ ᐃᓇᖏᖅᑕᐅᓗᓂᓗ ᐆᒧᖓ: 
 
ᐊᖁᒍᓐᓇᐅᑎᑖᙱᓐᓂᖅ ᐃᕐᕋᔾᔪᑎᒥᑦ ᑐᖁᙵᔫᑉ ᑎᒥᖓᓄᑦ 
56. (1) ᑖᓐᓇ ᒪᓕᓪᓗᒍ ᐃᓚᒃᑲᓐᓂᖓᓂ (2) ᓇᓪᓕᐊᑐᐃᓐᓇᕐᒥᒡᓗ ᐊᓯᐊᓂ ᐱᖁᔭᕐᒥᑦ, 
ᐅᓯᖃᑦᑕᖅᑐᖅ ᐅᓯᔭᕆᐊᖃᙱᑦᑐᖅ ᐅᕝᕙᓘᓐᓃᑦ ᑎᒍᒥᐊᕐᓗᓂ, ᐅᕝᕙᓘᓐᓃᑦ ᐊᖏᕐᓗᓂ 
ᑭᒡᒐᖅᑐᐃᔪᓂ ᐃᖅᑲᓇᐃᔭᖅᑎᓂᒡᓘᓐᓃᑦ ᐃᖏᕐᕋᔾᔪᑎᒥᑦ ᐅᕝᕙᓘᓐᓃᑦ ᑎᒍᒥᕐᓗᓂ, ᑎᒥᖓ 
ᑐᖁᙵᔫᑉ ᓇᓗᓇᐃᖅᑕᐅᙱᑎᓪᓗᒍ ᐃᓗᕕᖅᑕᐅᓂᒃᓴᒥᑦ ᐱᔪᓐᓇᐅᑎᓂ ᑐᓂᓯᓚᐅᖅᑎᓐᓇᒋᑦ 
ᑕᕝᕙᓂ ᐱᖁᔭᕐᒥᑦ. 
 
18. ᐃᓚᖓ 57 ᐲᖅᑕᐅᔪᖅ. 
 



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ 

19. ᐃᓚᖓ 58 ᐲᖅᑕᐅᔪᖅ ᐃᓇᖏᖅᑕᐅᓗᓂᒡᓗ ᐆᒧᖓ: 
 
ᐱᕋᔭᖕᓂᖅ ᓱᒋᐊᖅᑕᐅᓂᕐᓗ 
58. ᑭᓯᐊᓂ ᐊᑐᐃᓐᓇᐅᒃᐸᑦ ᐃᓚᒃᑲᓐᓂᖓᓂ 41(2)−ᒥᑦ, ᐃᓄᒃ ᒪᓕᒐᕐᒥᑦ ᓱᕋᐃᔪᖅ ᑕᕝᕙᓂ 
ᐱᖁᔭᕐᒥᑦ ᐱᖁᔭᕋᓛᓂᒡᓘᓐᓃᑦ ᐸᓯᔭᒃᓴᐅᒐᔭᖅᐳᖅ ᐱᕋᔭᖕᓂᕐᒧᑦ ᐊᒻᒪᓗ 
ᐃᖅᑲᖅᑐᒐᒃᓴᐅᓕᕋᔭᖅᖢᓂ ᐊᑭᓕᒐᒃᓴᖅᑖᓗᓂ ᐅᖓᑖᓄᙱᑦᑐᖅ $50,000-ᒥᑦ. 
 
20. ᐃᓚᒃᑲᓐᓂᖓᓂ 60(1) ᐋᖅᑭᒋᐊᖅᑕᐅᕗᖅ; 

(a) ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (i) ᐃᒪᓐᓇ: 
 

(i) ᐊᑎᓕᐅᕆᓂᖅ ᐃᓅᕙᓪᓕᐊᔪᓂ, ᑲᑎᑎᑕᐅᔪᓂ, ᑐᖁᔪᓂ, ᓇᔾᔨᐊᓂ 
ᓱᕋᐃᔪᓂ, ᓄᖅᑲᖅᑎᑕᐅᓂᐅᔪᓄᑦ ᐊᒻᒪᓗ ᐊᑐᕈᓐᓃᖅᑎᑦᑎᔪᑦ 
ᑲᑎᑎᑕᐅᓯᒪᓂᕐᒥᓄᑦ ᑎᒍᐊᖅᑐᓂ ᐅᕝᕙᓘᓐᓃᑦ ᐊᓯᔾᔩᓂᕐᒥᒃ 
ᐊᑎᒻᒥᓂᒃ ᑕᐃᒪᓐᓇ ᐊᓯᐊᒍᑦ ᐊᑐᐃᓐᓇᐅᙱᑦᑐᓂ ᑕᕝᕙᓂ 
ᐱᖁᔭᕐᒥᑦ; 

 
(b) ᐲᖅᑕᐅᓗᓂ ᐃᓇᖏᖅᑕᐅᓗᓂᓗ ᑎᑎᕋᖅᓯᒪᔪᐃᑦ 

ᐊᕕᒃᑐᓯᒪᔪᓂ (l.3)-ᒥᑦ (l.6) ᐆᒧᖓ: 
 
(l.3) ᒪᓕᒡᓗᒍ ᐱᖁᔭᐅᓯᒪᔪᑦ ᑐᒃᓯᕋᐅᑎᒃᑯᑦ ᑕᐃᑲᓂ 

ᐃᓚᒃᑲᓐᓂᖓᓂ 11.1(3)-ᒥᑦ; ᐊᒻᒪᓗ 
 

ᐊᓯᔾᔨᖅᑕᓗᐊᙱᑦᑐᑦ ᐋᖅᑭᒋᐊᕈᑏᑦ 
 
21. ᖃᓪᓗᓈᑦᑎᑑᖓᔪᓂᑦ ᐅᑯᓂᖓ ᒪᓕᒐᕐᓂᑦ ᐋᖅᑭᒋᐊᖅᓯᒪᕗᖅ ᐃᓇᖏᖅᑕᐅᓗᓂᓗ "ᐊᖑᑎ 
ᐅᕝᕙᓘᓐᓃᑦ ᐊᕐᓇᖅ" "ᑖᐃᒃᑯᐊ", ᑎᑎᕋᖅᓯᒪᔭᕆᐊᖃᓪᓚᕆᒃᑐᓂ ᐋᖅᑭᒋᐊᖅᑕᐅᓯᒪᔪᓂ: 

(a) ᐃᓚᖓ ᐃᓚᒃᑲᓐᓂᖓᓂ 16(2) ᐅᑯᓂᖓ ᑎᑎᕋᖅᓯᒪᔪ 
ᐊᕕᒃᑐᓯᒪᔪᒥ (a)−ᒥᑦ; 

(b) ᑎᑎᕋᖅᓯᒪᔪᖅ ᐊᕕᒃᑐᓯᒪᔪᒥ 35(2)(a)-ᒥᑦ; 
(c) ᐃᓚᒃᑲᓐᓂᖓᓂ 51.1(3)-ᒥᑦ. 

 
22. ᖃᓪᓗᓈᑦᑎᑑᖓᔪᒥ ᐃᓚᖓ ᐃᓚᒃᑲᓐᓂᖓᓂ 3(6)-ᒥᑦ ᑕᐃᑲᓂ ᑎᑎᕋᖅᓯᒪᔪᖅ 
ᐊᕕᒃᑐᓯᒪᔪᒥ (a)-ᒥᑦ ᐋᖅᑭᒋᐊᖅᑕᐅᕗᖅ ᐃᓇᖏᖅᑕᐅᓗᓂ "ᐊᖑᑎ ᐅᕝᕙᓘᓐᓃᑦ ᐊᕐᓇᖅ" 
ᐃᒪᓐᓇ "ᐊᑎᓕᐅᕆᔨᒻᒪᕆᒃ". 
 
23. ᖃᓪᓗᓈᑦᑎᑑᖓᔪᒥ ᐅᑯᓂᖓ ᒪᓕᒐᕐᓂᑦ ᐋᖅᑭᒋᐊᖅᑎᑦᑎᕗᖅ ᐃᓇᖏᖅᑕᐅᓗᓂᓗ "ᐊᖑᑎ 
ᐅᕝᕙᓘᓐᓃᑦ ᐊᕐᓇᖅ", ᖃᖓᑐᐃᓐᓇᒃᑯᑦ ᓴᖅᑭᑦᑕᕌᖓᒥᑦ, "ᑖᒃᑯᐊ": 

(a) ᐃᓚᒃᑲᓐᓂᖓ 2(2.2); 
(b) ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 11(1)(b); 



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ 

(c) ᐃᓚᖓ ᐃᓚᒃᑲᓐᓂᖓᓂ 11(4) ᑕᐃᑲᓂ ᑎᑎᕋᖅᓯᒪᔪᒥᑦ ᐊᕕᒃᑐᓯᒪᔪᒥ (a); 
(d) ᐃᓚᒃᑲᓐᓂᖓᓂ 13(2.2); 
(e) ᐃᓚᒃᑲᓐᓂᖓᓂ 27(4); 
(f) ᑎᑎᕋᖅᓯᒪᔪᖅ ᐊᕕᒃᑐᓯᒪᔪᒥ 40(1)(b); 
(g) ᑎᑎᕋᖅᓯᒪᔪᖅ ᐊᕕᒃᑐᓯᒪᔪᒥ 40(2)(b). 

 
24. ᖃᓪᓗᓈᑦᑎᑑᖓᔪᒥ ᐅᑯᓂᖓ ᒪᓕᒐᕐᓂᑦ ᐋᖅᑭᒋᐊᖅᓯᒪᕗᖅ ᐃᓇᖏᖅᑕᐅᓪᓗᑎᑦ "ᐊᖑᑎ 
ᐅᕝᕙᓘᓐᓃᑦ ᐊᕐᓇᖅ" ᐃᒪᓐᓇ "ᐊᑎᓕᐅᕆᔨᒻᒪᕇᑦ:" 

(a) ᐃᓚᒃᑲᓐᓂᖓᓂ 13(1); 
(b) ᐃᓚᒃᑲᓐᓂᖓ 51.2(5). 

 
25. ᖃᓪᓗᓈᑦᑎᑑᖓᔪᒥ ᐅᑯᓂᖓ ᒪᓕᒐᕐᓂᑦ ᐋᖅᑭᒋᐊᖅᓯᒪᕗᑦ ᐃᓇᖏᖅᑕᐅᓗᑎᒡᓗ "ᐃᒻᒥᓂ 
ᐅᕝᕙᓘᓐᓃᑦ ᓇᖕᒥᓂᖅ" ᐃᒪᓐᓇ "ᑕᐃᒃᑯᐊᑐᐊᖅ": 

(a) ᐃᓚᒃᑲᓐᓂᖓᓂ 2(2.1); 
(b) ᐃᓚᒃᑲᓐᓂᖓᓂ 2(2.3). 

 
26. ᖃᓪᓗᓈᑎᑑᖓᔪᒥ ᑎᑎᕋᖅᓯᒪᔪᖅ ᐊᕕᒃᑐᓯᒪᔪᒥ (b) ᑐᑭᖓᑕ "ᐊᖓᔪᖅᑳ" ᑕᐃᑲᓂ 
ᐃᓚᖓᓂ 1 ᐋᖅᑭᒋᐊᖅᑕᐅᕗᖅ ᐃᓇᖏᖅᑕᐅᓗᓂᓗ "ᐃᒻᒥᓂ ᐅᕝᕙᓘᓐᓃᑦ ᓇᖕᒥᓂᖅ" ᐃᒪᓐᓇ 
"ᑕᐃᒃᑯᐊᑐᐊᖅ". 
 
27. ᐅᑯᐊ ᑐᑭᖏᑦ ᐃᓚᖓ 1-ᒥᑦ ᐋᖅᑭᒋᐊᖅᑕᐅᕗᑦ ᐃᓇᖏᖅᑕᐅᓗᓂ "ᐊᓈᓇ" ᐃᒪᓐᓇ 
"ᐃᕐᓂᐊᕆᔭᐅᔪᒧᑦ": 

(a) "ᐃᓅᔪᖅ"; 
(b) "ᑐᖁᙵᔪᖅ ᓇᔾᔨᐊᖅ". 

 
ᑐᕌᖓᔪᑦ ᐊᒻᒪᓗ ᐊᓯᔾᔨᖅᐸᓪᓕᐊᓂᕐᒧᑦ ᐋᖅᑭᒋᐊᕈᑏᑦ 

 
ᐊᑎᕐᒥᑦ ᐊᓯᔾᔩᓂᕐᒧᑦ ᐱᖁᔭᖅ 

 
28. (1) ᑕᔅᓱᒪ ᐃᓚᖓ ᐋᖅᑭᒋᐊᖅᓯᒪᕗᖅ ᐊᑎᕐᒥᑦ ᐊᓯᔾᔩᓂᕐᒧᑦ ᐱᖁᔭᖅ. 
 

(2) ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥᑦ 9(2)(c) ᐋᖅᑭᒋᐊᖅᓯᒪᕗᖅ ᐃᒪᓐᓇ: 
 

(c) ᐊᑎᓕᒫᖏᑦ ᐊᖓᔪᖅᑳᖏᑕ ᑐᒃᓯᕋᖅᑑᑉ ᐱᖃᑕᐅᓪᓗᑎᒃ ᖃᑕᙳᑎᒌᑦ 
ᐊᑎᖏᑦ ᑕᒪᕐᒥᑦ ᑐᒃᓯᕋᖅᑑᑉ ᐊᖓᔪᖅᑳᖏᑦ ᑕᐃᑲᙵᑦ ᐊᖓᔪᖅᑳᖏᑦ 
ᐃᓅᓚᐅᖅᑎᓪᓗᒋᑦ, ᑭᓯᐊᓂ ᖃᑕᙳᑎᒌᑦ ᐊᑎᖏᑦ ᐊᔾᔨᒌᙱᒃᑯᑎᒃ 
ᐅᓪᓗᒥᐅᓕᖅᑐᖅ ᐊᖓᔪᖅᑳᖏᑕ ᐊᑎᖏᓐᓂᑦ, ᐱᔭᕆᐊᖃᕐᓂᕈᓂ, 
ᐊᑎᓕᒫᖏᑦ ᑲᑎᑎᑕᐅᓚᐅᖅᑎᓐᓇᒍ ᐊᑎᖓᑕ ᐊᓈᓇᖓ ᑐᒃᓯᕋᓚᐅᖅᑐᒧᑦ; 

 



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ 

(3) ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ 9(2)(d) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 

(d) ᑐᒃᓯᕋᖅᑐᖅ ᑲᑎᑎᑕᐅᓯᒪᒃᐸᑦ, ᐊᑎᓕᒫᖓ ᐊᐃᑉᐸᖓᑕ, ᐅᓪᓗᖓᑕ ᐊᒻᒪᓗ 
ᓇᒥ ᑲᑎᑎᑕᐅᓚᐅᕐᒪᖔᑦ, ᐊᑎᓕᒫᖏᑦ ᐊᖓᔪᖅᑳᖏᑕ ᐊᐃᑉᐸᖓ 
ᐱᖃᑕᐅᑎᓪᓗᓂ ᖃᑕᙳᑎᒌᑦ ᐊᑎᖏᑦ ᑕᒪᕐᒥᑦ ᐊᐃᑉᐸᕇᒃ ᐊᖓᔪᖅᑳᖏᑦ 
ᑕᐃᑲᓂ ᐊᖓᔪᖅᑳᖏᑕ ᐃᓅᕕᒋᓚᐅᖅᑕᖏᑦ, ᑕᐃᒪ ᖃᑕᙳᑎᒌᑦ ᐊᑎᖏᑦ 
ᐊᔾᔨᒋᙱᒃᑯᓂᐅᒃ ᐅᓪᓗᒥᐅᓕᖅᑐᖅ ᖃᑕᙳᑎᒌᑦ ᐊᑎᖓ, 
ᐱᔭᕆᐊᖃᕐᓂᕈᓂ, ᐊᑎᓕᒫᖏᑦ ᑲᑎᑎᑕᐅᓚᐅᑎᓐᓇᒍ ᐊᓈᓇᖓᑕ 
ᐊᐃᑉᐸᖓ; 

 
ᐸᐃᕆᕕᖕᓄᑦ ᐱᖁᔭᖅ 

 
29. ᖃᓪᓗᓈᑎᑑᖅᓯᒪᔪᒥᑦ ᑕᐃᑲᓂ ᑐᑭᖓ "ᐃᓚᒋᔭᖅ" ᐃᓚᖓ 1-ᒥᑦ ᐸᐃᕆᕕᖕᓄᑦ 
ᐱᖁᔭᖓᓂ ᐋᖅᑭᒋᐊᑕᐅᕗᖅ ᐃᒪᓐᓇ: 
 
"ᐃᓚᒋᔭᖅ" ᑐᑭᓕᒃ ᐃᑦᑐᖅ, ᓂᖏᐅᕐᓘᓐᓃᑦ, ᖃᑕᙳᑎᖓ ᐊᓂᒌᒃ, ᓇᔭᒌᒃ, ᐊᑦᑕ, ᐊᔭ, ᐊᒃᑲ, 
ᐊᖓ, ᐅᕝᕙᓘᓐᓃᑦ ᐃᓪᓗᖅ ᐊᖑᑎᖃᑎ ᐊᕐᓇᖃᑎ ᓱᕈᓯᕐᒧᑦ, ᐅᕝᕙᓘᓐᓃᑦ ᖃᑕᙳᑎᖓᑦ 
ᐊᖓᔪᖅᑳᖓᑕ ᓱᕈᓯᐅᑉ. (parent) 
 

ᐊᓂᒋᐊᖃᕈᓐᓃᕐᕕᖏᓐᓄᑦ ᐱᖁᔭᖅ 
 
30. (1) ᑕᕝᕙᓂ ᐃᓚᖓᓂ ᐋᖅᑭᒋᐊᖅᑕᐅᕗᖅ ᐊᓂᒋᐊᖃᕈᓐᓃᕐᕕᖏᓐᓄᑦ ᐱᖁᔭᖓᓂ. 
 

(2) ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥ 3(a) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 

(a) ᓴᖅᑭᑕᐅᓂᖓ ᐅᑭᐅᖓ ᓱᕈᓯᐅᓂᖓ ᑕᐃᑲᓂ ᓲᕐᓗ ᓄᑲᑉᐱᐊᖅ 
ᐅᕝᕙᓘᓐᓃᑦ ᓂᕕᐊᖅᓵᖅ ᐃᓱᒪᒋᔭᐅᒐᔭᖅᑐᖅ ᓱᕈᓯᐅᓂᖓᓄᑦ ᐱᔾᔪᑎᖓᓂ 
ᓄᓇᓕᐅᑉ ᐱᔾᔪᑎᒋᓪᓗᒋᑦ ᑖᔅᓱᒪ ᐱᖁᔭᐅᑉ; 

 
(3) ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥ 7(a) ᐋᖅᑭᒋᐊᖅᑕᐅᕗᖅ ᐃᒪᓐᓇ: 

 
(a) ᓴᖅᑭᑕᐅᓂᖓ ᐅᑭᐅᖓ ᓱᕈᓯᐅᓂᖓ ᑕᐃᑲᓂ ᓲᕐᓗ ᓄᑲᑉᐱᐊᖅ 

ᐅᕝᕙᓘᓐᓃᑦ ᓂᕕᐊᖅᓵᖅ ᐃᓱᒪᒋᔭᐅᒐᔭᖅᑐᖅ ᓱᕈᓯᐅᓂᖓᓄᑦ ᐱᔾᔪᑎᖓᓂ 
ᐊᓂᒋᐊᖃᕈᓐᓃᕐᕕᖏᓐᓄᑦ ᐊᓪᓚᕕᖓᑕ ᓴᖅᑭᑕᐅᓯᒪᔪᒥ ᑕᐃᑲᓂ ᐃᓚᖓ 2 
ᐱᔾᔪᑎᒋᓗᒋᑦ ᑖᔅᓱᒪ ᐱᖁᔭᐅᑉ; 

 



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ 

ᐃᓚᒌᓄᑦ ᒪᓕᒐᖓ ᐱᖁᔭᖅ 
 
31. ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥ 6(c) ᐃᓚᒌᓄᑦ ᒪᓕᒐᖓ ᐱᖁᔭᖅ ᐋᖅᑭᒋᐊᖅᑕᐅᕗᖅ 
ᐃᒪᓐᓇ: 
 

(c) ᐃᓗᕕᖅᓯᐅᕈᑎᓄᑦ ᐊᑭᓕᒃᓴᖏᑦ ᓱᕈᓯᐅᑉ ᐅᕝᕙᓘᓐᓃᑦ ᐊᖓᔪᖅᑳᖓ 
ᐊᓈᓇᖓ; 

 
ᐱᕐᕈᓗᐊᕿᔪᖃᕐᔪᐊᓂᕐᒧᑦ ᐱᖁᔭᖅ 

 
32. (1) ᑕᔅᓱᒪ ᐃᓚᖓ ᐋᖅᑭᒋᐊᖅᑎᑦᑎᕗᖅ ᐱᕐᕈᓗᐊᕿᔪᖃᕐᔪᐊᓂᕐᒧᑦ ᐱᖁᔭᖅ. 
 

(2) ᑕᔅᓱᒪ ᑐᑭᖓ "ᓱᕈᓯᖅ" ᐃᓚᖓ 1-ᒥᑦ ᐋᖅᑭᒋᐊᖅᑕᐅᕗᖅ ᐅᑯᓂᖓ: 
 
"ᓱᕈᓯᖅ" ᐱᖃᓯᐅᔾᔨᕗᖅ ᐃᕐᖑᑕᖅ, ᕿᑐᕐᖓᒃᓴᖅ, ᐃᕐᓂᒃ, ᐸᓂᒃ, ᐃᕐᖑᑕᖅ ᐊᖑᑎ, ᐃᕐᖑᑕᖅ 
ᐊᕐᓇᖅ, ᐃᕐᓂᖅᓴᖅ, ᐸᓂᒃᓴᖅ, ᑎᒍᐊᖅ ᓱᕈᓯᖅ ᐊᒻᒪᓗ ᐃᓄᒃ ᑐᖁᖓᔪᒧᑦ ᐸᖅᑭᔨᖑᓚᐅᖅᑐᖅ 
ᐊᖓᔪᖅᑳᒥᓄᑦ; (child) 
 

(3) ᑕᔅᓱᒪ ᑐᑭᖓ "ᐊᖓᔪᖅᑳᕆᔭᖅ" ᐃᓚᖓ 1−ᒥᑦ ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
"ᐊᖓᔪᖅᑳᖅ" ᐱᖃᓯᐅᔾᔨᕗᑦ ᐃᑦᑐᖅ, ᓂᖏᐅᖅ, ᐊᖓᔪᖅᑳᙳᐊᕆᔭᐅᔪᖅ, ᐊᑖᑕ, ᐊᓈᓇ, ᐃᑦᑐᖅ, 
ᓂᖏᐅᖅ, ᐊᑖᑕᒃᓴᖓ, ᐊᓈᓇᒃᓴᖓ, ᐃᓄᒃ ᑎᒍᐊᓚᐅᖅᑐᖅ ᓱᕈᓯᕐᒥᑦ ᐊᒻᒪᓗ ᐃᓄᒃ 
ᐸᖅᑭᔨᙳᖅᑐᕕᓂᖅ ᐊᖓᔪᖅᑳᖓ ᑐᖁᑎᓪᓗᒍ; (parent) 
 

ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ 
 
33. ᐃᓚᒃᑲᓐᓂᖓᓂ 7(4) ᑕᐃᑲᓂ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖓᓂ ᐲᖅᑕᐅᕗᖅ 
ᐃᓇᖏᖅᑕᐅᓗᓂᓗ ᐃᒪᓐᓇ: 
 
ᓇᔾᔨᓂᖅ ᐊᒻᒪᓗ ᑎᒍᐊᕐᓂᖅ 

(4) ᖃᖓᑐᐃᓐᓇᖅ ᑖᓐᓇ ᐱᖁᔭᖅ ᓴᐳᒻᒥᒃᖠᕗᖅ ᐃᓄᖕᒥᑦ ᐊᑭᕋᖅᑐᖅᑐᒥᑦ ᑭᓲᓂᖓ, 
ᓴᐳᒻᒥᒃᖠᓂᖅ ᐱᖃᓯᐅᔾᔨᕗᖅ, ᑭᒡᓕᖃᖅᑎᑦᑎᖏᖦᖢᓂ, ᓴᐳᒻᒥᒃᖠᕗᖅ ᐊᑭᕋᖅᑐᕐᓂᕐᒥᑦ ᐃᓄᖕᒥᑦ 
ᐃᒪᓐᓇᐃᑐᐃᓐᓇᕆᐊᖃᖅᑐᒥᑦ 

(a) ᓇᔾᔨᓕᖅᑎᓪᓗᒍ; ᐅᕝᕙᓘᓐᓃᑦ 
(b) ᐊᖓᔪᖅᑳᖑᖅᑐᒥᑦ ᓱᕈᓯᕐᒥᑦ. 

 
ᑮᓇᐅᔭᕐᓂ ᐅᑎᖅᑐᒃᓴᓂ ᐱᖁᔭᖅ 

 
34. (1) ᑕᕝᕙᓂ ᐃᓚᖓᓂ ᐋᖅᑭᒋᐊᖅᑕᐅᕗᖅ ᑮᓇᐅᔭᕐᓂ ᐅᑎᖅᑐᒃᓴᓂ ᐱᖁᔭᖅ. 



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ 

(2) ᑎᑎᕋᖅᓯᒪᒃᑲᓐᓂᖅᑐᒥ 2.17(1)(b)(ii) ᐲᖅᑕᐅᕗᖅ ᐃᓇᖏᖅᑕᐅᓗᓂᓗ ᐅᑯᓂᖓ: 

 
(ii) ᑲᓇᑕᒥᐅᑕᐅᓪᓗᓂ ᐊᒻᒪᓗ, ᐃᓚᖃᕈᓂ ᐃᓄᖕᒥᑦ ᐅᕝᕙᓘᓐᓃᑦ 

ᐃᓅᑉ ᐊᐃᑉᐸᕆᒍᓂᐅᒃ ᐅᕝᕙᓘᓐᓃᑦ ᐊᐃᑉᐸᕆᒍᓂᐅᒃ 
ᑲᑎᑎᑕᐅᓯᒪᖏᓪᓗᑎᑦ, ᑕᐃᒪᓐᓇ 
(A)  ᐊᖓᔪᖅᑳᖏᑦ, ᐃᑦᑐᖅ ᓂᖏᐅᕐᓘᓐᓃᑦ, ᐅᕝᕙᓘᓐᓃᑦ 

ᖃᑕᙳᑎ, 
(B) ᖃᑕᙳᑎᒌᓪᓗᑎᒃ ᐊᖓᔪᖅᑳᖓᑕ, ᐅᕝᕙᓘᓐᓃᑦ 
(C) ᓱᕈᓯᖅ ᖃᑕᙳᑎᖏᓐᓄᑦ; ᐊᒻᒪᓗ 

 
(3) ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥ 3.1(2)(a) ᐲᖅᑕᐅᕗᖅ ᐃᓇᖏᖅᑕᐅᓗᓂᓗ ᐃᒪᓐᓇ: 

 
(a) ᐃᓱᒪᒋᔭᐅᓂᖓ ᓇᓗᓇᐃᖅᑕᖓᓂ ᑎᑎᕋᖅᓯᒪᔪᒥ ᐊᕕᒃᑐᖅᓯᒪᔪᒥᑦ (f) 

ᑕᐃᑲᓂ ᑐᑭᖓᑕ "ᐱᔪᓐᓇᖅᑎᑕᐅᔪᖅ ᐃᓄᒃ" ᐃᓚᖓ 122.6 ᒐᕙᒪᑐᖃᒃᑯᑦ 
ᐱᖁᔭᖓᑕ ᑐᕌᒐᖓᓂ: 

 
ᓇᓪᓕᐅᒃᑯᒫᓄᑦ ᐱᖁᔭᖅ 

 
35. (1) ᑕᔅᓱᒪ ᐃᓚᖓ ᐋᖅᑭᒋᐊᖅᓯᕗᖅ ᓇᓪᓕᐅᒃᑯᒫᓄᑦ ᐱᖁᔭᖓ. 
 

(2) ᐃᓚᒃᑲᓐᓂᖓᓂ 1(2) ᐋᖅᑭᒋᐊᖅᑕᐅᕗᑦ ᐃᒪᓐᓇ: 
 
ᑐᑭᓕᒃ 

(2) ᒪᓕᒐᖏᓐᓃᑦᑐᑦ ᖃᓄᐃᓕᖓᓂᖏᑕ ᐃᓗᓕᖏᓐᓂ ᐃᓚᒃᑲᓐᓂᖓᓂᑦᑐᑦ 64(2) 
ᐊᒻᒪᓗ 129(2)-ᒥᑦ ᐊᒻᒪᓗ ᐃᓚᖓ 177-ᒥᑦ, ᓇᓗᓇᐃᖅᓯᒪᕗᕐᓗ, ᐊᖑᑕᐅᓂᖓ 
ᐊᕐᓇᐅᓂᖓᓘᓐᓃᑦ ᓇᓗᓇᐃᕈᑎᐅᕗᑦ ᐃᓄᖕᒧᑦ ᐅᖃᐅᓰᑦ ᐊᖑᑎᙳᖅᑐᑦ ᐱᖃᓯᐅᑎᕗᖅ ᐃᓄᐃᑦ 
ᓇᓕᐊᑐᐃᓐᓇᖓᑕ ᐊᖑᑎ ᐊᕐᓇᓘᓐᓃᑦ ᐊᕐᓇᐃᑦ. 
 

(3) ᖃᓪᓗᓈᑎᑑᖅᓯᒪᒥᑦ ᑎᑎᕋᖅᓯᒪᒃᑲᓐᓂᖅᑐᒥ 138(b)(i) ᐋᖅᑭᒋᐊᖅᓯᕗᖅ 
ᐃᓇᖏᖅᑕᐅᓗᓂ ᐃᒪᓐᓇ "ᐸᓂᒃ, ᐃᕐᓂᒃ" ᐆᒧᖓ "ᓱᕈᓯᕐᒧᑦ". 
 

ᐃᓅᔪᓐᓃᖅᑑᑉ ᐱᖁᑎᖏᑕ ᐱᔪᓐᓇᕐᓂᖏᓐᓄᑦ ᐱᖁᔭᖅ 
 
36. (1) ᑖᔅᓱᒪ ᐃᓚᖓ ᐋᖅᑭᒋᐊᖅᓯᕗᖅ ᐃᓅᔪᓐᓃᖅᑑᑉ ᐱᖁᑎᖏᑕ ᐱᔪᓐᓇᕐᓂᖏᓐᓄᑦ 
ᐱᖁᔭᖓᓂ. 
 



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ 

(2) ᐃᓚᖓ 5 ᐋᖅᑭᒋᐊᖅᐳᑦ ᐃᒪᓐᓇ: 
 
ᑐᓂᓯᓂᖅ ᐊᖓᔪᖅᑳᖏᓐᓄᑦ 
5. ᐱᖁᑎᖏᑦ ᐃᓄᒃ ᑐᖁᔪᖅ ᑐᖁᒍᒫᖃᖏᓪᓗᓂ ᕿᒪᐃᖏᑎᓪᓗᒍ ᐆᒪᔪᒥᑦ ᐊᐃᑉᐸᕐᒥᓂ 
ᐅᕝᕙᓘᓐᓃᑦ ᑭᖑᕚᖏᓐᓄᑦ ᑐᓂᓯᖏᓪᓗᓂ ᑐᓂᓯᔭᕆᐊᖃᖅᑐᖅ ᐃᓅᑉ ᐊᖓᔪᖅᑳᖏᓐᓄᑦ ᐆᒪᔪᓄᑦ 
ᐊᔾᔨᒌᓂ ᓇᖕᒥᓂᖁᑎᖏᓐᓂ ᐊᖑᑎᐅᑉ ᐊᕐᓇᐅᓪᓘᓐᓃᑦ ᐊᑖᑕᖓᓄᑦ ᐊᒻᒪᓗ ᐊᓈᓇᖓᓄᑦ 
ᐊᔾᔨᒌᖕᓂᑦ ᓇᖕᒥᓂᖁᑎᓂ ᑕᒪᕐᒥᑦ ᐆᒪᒍᑎᑦ, ᑭᓯᐊᓂᓕ ᓇᓕᐊᑕ ᑐᖁᖓᒍᑎ, ᐱᖁᑎᖏᑦ ᐆᒪᔪᒧᑦ 
ᑐᓂᔭᐅᒐᔭᖅᑐᑦ. 
 

(3) ᐃᓚᒃᑲᓐᓂᖓᓂ 6(1) ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
ᑐᓂᓯᓂᖅ ᖃᑕᙳᑎᒌᓄᑦ 
6. (1) ᐱᖁᑎᖏᑦ ᐃᓄᖕᒧᑦ ᑐᖁᔪᒥᑦ ᑐᖁᒍᒫᖃᖏᓪᓗᓂ ᕿᒪᐃᖏᑎᓪᓗᒍ ᐆᒪᔪᒧᑦ 
ᐊᐃᑉᐸᕐᒥᓂ ᐅᕝᕙᓘᓐᓃᑦ ᑭᖑᕚᖏᓐᓄᑦ ᐅᕝᕙᓘᓐᓃᑦ ᐊᖓᔪᖅᑳᒥᓄᑦ ᑐᓂᓯᖏᓪᓗᓂ 
ᑐᓂᓯᔭᕆᐊᖃᖅᑐᖅ ᐃᓅᑉ ᖃᑕᙳᑎᖏᓐᓄᐊᕆᐊᖃᖅᑐᖅ ᐊᑖᑕ ᐅᕝᕙᓘᓐᓃᑦ ᐊᓈᓇ 
ᑐᓂᔭᐅᒐᔭᖅᑐᑦ ᐃᓅᑉ ᖃᑕᙳᑎᖏᓐᓄᑦ ᐊᖑᑕᐅᑉ ᐊᕐᓇᐅᓪᓘᓐᓂᑦ ᓄᑲᖏᓐᓄᓪᓗ ᓇᔭᖏᓐᓄᑦ 
ᐊᒻᒪᓗ ᐊᓂᖏᓐᓄᑦ ᐊᔾᔨᒌᓂ ᓇᖕᒥᓂᖁᑎᓂ. 
 

(4) ᐃᓚᒃᑲᓐᓂᖓᓂ 6(2) ᐲᖅᑕᐅᕗᑦ ᐃᓇᖏᖅᑕᐅᓗᑎᒡᓗ ᐃᒪᓐᓇ: 
 
ᑐᓂᓯᓂᖅ ᕿᑐᕐᖓᖏᓐᓄᑦ ᖃᑕᙳᑎᒌᓄᑦ 

(2) ᓇᓕᐊᑐᐃᓐᓇᖏᑕ ᖃᑕᙳᑎᒌᑦ ᐅᖃᐅᓯᐅᓯᒪᔪᒥ ᐃᓚᒃᑲᓐᓂᖓᓂ (1) ᑐᖁᖓᒃᐸᑦ, 
ᕿᑐᕐᖓᖏᑦ ᑐᖁᙵᔫᑉ ᖃᑕᖑᑎᖓ ᐱᔪᓐᓇᖅᑐᑦ ᓇᖕᒥᓂᖁᑎᐊᓂ ᐊᖓᔪᖅᑳᖏᑦ 
ᐱᒐᔭᖅᑕᕕᓂᖏᓐᓂᑦ, ᐆᒪᓐᓂᕈᑎᑦ, ᑭᓯᐊᓂᓕ ᑕᐃᒪ ᐱᔪᓐᓇᖅᑐᑐᐊᑦ ᕿᑐᕐᖓᖏᑦ ᑐᖁᖓᔫᑉ 
ᖃᑕᙳᑎᖏᑦ ᐱᔪᓐᓇᖅᑐᑦ ᐊᔾᔨᒌᓂᒃ ᓇᖕᒥᓂᕐᓂᑦ. 
 

(5) ᐃᓚᖓ 7 ᐋᖅᑭᒋᐊᖅᐳᖅ ᐃᒪᓐᓇ: 
 
ᑐᓂᓯᓂᖅ ᐃᓚᔮᒥᓄᑦ 
7. ᐱᖁᑎᖓ ᐃᓅᑉ ᑐᖁᔫᑉ ᑐᖁᒍᒫᖃᖏᓪᓗᓂ ᕿᒪᐃᖏᓪᓗᓂ ᐆᒪᖏᓪᓗᓂ ᐊᐃᑉᐸᖓ, 
ᑭᖑᕚᖏᓐᓄᑦ, ᐊᖓᔪᖅᑳᖓᑕ ᐅᕝᕙᓘᓐᓃᑦ ᖃᑕᙳᑎᖏᓐᓄᑦ ᐊᑖᑕᒥᓄᑦ, ᐊᓈᓇᒥᓄᑦ, 
ᐊᓂᖓᓄᑦ ᓇᔭᖓᓄᓪᓘᓐᓃᑦ ᐊᒻᒪᓗ ᕿᑐᕐᖓᖃᙱᑦᑐᓄᑦ ᓇᓪᓕᐊᑐᐃᓐᓇᖓᑕ 
ᑐᖁᙵᔪᖃᖏᓪᓗᓂ ᖃᑕᙳᑎᖓᓂ ᐊᓂᒌᒃ ᐅᕝᕙᓘᓐᓃᑦ ᓇᔭᒌᒃ ᑐᓂᔭᐅᔪᓐᓇᖅᑐᒃ 
ᑐᓂᔭᐅᒋᐊᓖᑦ ᐃᓄᖓᑕ ᐊᖑᑎᐅᑉ ᐊᕐᓇᐅᓪᓘᓐᓃᑦ ᐃᓚᒋᔭᒥᓄᑦ. 
 

(6) ᖃᓪᓗᓈᑎᑑᖅᓯᒪᔪᒥᑦ ᐃᓚᖓ 8 ᐋᖅᑭᒋᐊᖅᐳᖅ ᐃᓇᖏᖅᑕᐅᓗᓂ "ᐊᓂᒌᑦ ᐊᒻᒪᓗ 
ᓇᔭᒌᑦ" ᐆᒧᖓ "ᖃᑕᙳᑎᒌᓄᑦ". 
 



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ 

ᐃᒥᐊᓗᓕᕆᓂᕐᒧᑦ ᐱᖁᔭᖅ 
 
37. ᐃᓚᖓ 112 ᐃᒥᐊᓗᕆᓂᕐᒧᑦ ᐱᖁᔭᖓ ᐲᖅᑕᐅᔪᖅ. 
 

ᑲᑎᑎᐅᓂᕐᒧᑦ ᐱᖁᔭᖅ 
 
38. (1) ᑕᔅᓱᒪ ᐃᓚᖓ ᐋᖅᑭᒋᐊᖅᓯᕗᖅ ᑲᑎᑎᑕᐅᓂᕐᒧᑦ ᐱᖁᔭᖓ. 
 

(2) ᐃᓚᒃᑲᓐᓂᖓᓂ 42(1)(a) ᑲᑎᑎᑕᐅᓂᕐᒧᑦ ᐱᖁᔭᖓ ᐋᖅᑭᒋᐊᖅᓯᕗᖅ ᐃᒪᓐᓇ: 
 

(a) ᓇᓗᓇᐃᑯᑕᖅ ᓴᖅᑭᑕᐅᓯᒪᔪᖅ ᑕᐃᑲᓂ ᐃᓚᒃᑲᓐᓂᖓᓂ 12(7) 
ᐊᕕᑦᑎᓂᕐᒧᑦ ᐱᖁᔭᖅ (ᑲᓇᑕᒥᑦ) ᑲᑎᑎᑕᐅᓯᒪᔪᓄᑦ ᓄᖅᑲᑎᖅᓯᓂᖅ 
ᐅᕝᕙᓘᓐᓃᑦ ᐊᑐᕈᓐᓃᖅᑎᑦᑎᓂᖅ ᐱᓯᒪᔭᐅᓯᒪᔪᒥ ᑕᐃᑲᙵᓂ 
ᓯᕗᓪᓕᖅᐹᖓᓃᑦᑐᒥᑦ ᐃᓄᓕᒫᑦ ᓈᓴᖅᑕᐅᖃᑦᑕᕐᓂᖏᓐᓄᑦ ᐱᖁᔭᖅ, 
ᐅᕝᕙᓘᓐᓃᑦ 

 
ᐃᕐᓂᓱᒃᓰᔨᓄᑦ ᐱᖁᔭᖅ 

 
39. (1) ᑖᔅᓱᒪ ᐃᓚᖓ ᐋᖅᑭᒋᐊᖅᓯᕗᖅ ᐃᕐᓂᓱᒃᓯᔨᓄᑦ ᐱᖁᔭᖓ. 
 

(2) ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥᑦ 2(a) ᐋᖅᑭᒋᐊᖅᓯᕗᖅ ᐃᒪᓐᓇ: 
 

(a) ᐃᓄᐃᑦ ᕿᑐᕐᖏᐅᕈᓐᓇᖅᑐᑦ ᐅᑭᐅᖃᖅᑐᑦ ᐊᕐᓇᑦ ᕿᑐᕐᖏᐅᕈᓐᓇᖅᑐᑦ 
ᐱᓪᓗᒍ ᖃᓄᐃᖏᑦᑎᐊᕋᓱᐊᓂᖅ, ᓇᔾᔨᓂᕐᒧᑦ, ᐃᕐᓂᓱᖕᓂᕐᒧᑦ, 
ᐃᕐᓂᓱᒃᓰᓂᕐᒧᑦ ᐊᒻᒪᓗ ᐃᕐᓂᓱᒌᖅᓯᒪᓕᕐᓂᕐᒧᑦ; 

 
(3) ᐃᓚᖓ 3 ᐋᖅᑭᒋᐊᖅᓯᕗᖅ 

(a) ᑎᑎᕋᖅᓯᒪᔪᒥ ᐊᕕᒃᑐᖅᓯᒪᔪᒥᑦ (a) ᐅᑯᓂᖓ: 
 

(a) ᐃᓅᓯᓕᕆᔭᐅᓂᖅ, ᐃᑲᔪᖅᑕᐅᓂᖅ, ᐅᖃᐅᔾᔨᖅᑕᐅᓂᖅ, ᖃᐅᔨᓴᖅᑕᐅᓂᖅ, 
ᑕᑯᓇᒃᑕᐅᓂᖅ ᐊᒻᒪᓗ ᐸᖅᑭᔭᐅᓂᖅ ᐃᓄᖕᓄᑦ ᐊᕐᓇᕐᓄᑦ ᓇᔾᔨᑎᓪᓗᒋᑦ, 
ᐃᕐᓂᓱᒃᑎᓪᓗᒋᑦ, ᐃᕐᓂᓱᒃᓰᔭᐅᑎᓪᓗᒋᑦ ᐊᒻᒪᓗ ᐃᕐᓂᔭᕇᖅᑎᓪᓗᒋᑦ. 

 
(b) ᐅᐃᕖᑎᑐᖓᔪᒥ ᑎᑎᕋᖅᓯᒪᔪᒥ ᐊᕕᒃᑐᓯᒪᔪ (c)-ᒥ ᐃᒪᓐᓇ: 

 
(c) de conseiller les particuliers les femmes sur la détection la 

plus précoce possible des grossesses à risques, et d’obtenir 
les évaluations plus approfondies nécessaires à cette fin; 

 



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ 

(c) ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥᑦ (d) ᐃᒪᓐᓇ: 
 

(d) ᓇᓗᓇᐃᖅᑕᐅᓗᑎᑦ ᖃᓄᐃᓐᓂᖏᑦ ᐃᓄᐃᑦ ᐊᕐᓇᖅ, ᓇᔾᔨᐊᖅ ᐅᕝᕙᓘᓐᓃᑦ 
ᐃᓅᕋᑖᖅ ᐅᖃᐅᓯᐅᔪᓐᓇᖅᑐᖅ ᐅᕝᕙᓘᓐᓃᑦ ᑐᓂᔭᐅᓗᑎᑦ 
ᐋᓐᓂᖃᕐᓇᖏᑦᑐᓕᕆᔨᒧᑦ ᐅᕝᕙᓘᓐᓃᑦ ᐊᓯᐊᓂ ᐋᓐᓂᐊᕕᖕᒥᑦ 
ᐃᖅᑲᓇᐃᔭᖅᑎᒻᒪᕆᒧᑦ; 

 
ᐃᓇᑐᖃᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ ᓇᖕᒥᓂᖏᓐᓄᑦ ᑖᒃᓰᔭᐅᑎᖏᓐᓂᑦ ᐃᑲᔪᖅᑕᐅᔾᔪᑎᖏᓐᓄᑦ 

ᐱᖁᔭᖅ 
 
40. ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥᑦ (b) ᑕᐃᑲᓂ ᑐᑭᖓᓂ ""ᕿᑐᕐᖓᕆᔭᖅ" ᐃᓚᖓ 1-ᒥᑦ 
ᐃᓐᓇᑐᖃᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ ᓇᖕᒥᓂᖏᓐᓄᑦ ᑖᒃᓰᔭᐅᑎᖏᓐᓂᑦ ᐃᑲᔪᖅᑕᐅᔾᔪᑎᖏᓐᓄᑦ 
ᐱᖁᔭᖓ ᐋᖅᑭᒋᐊᖅᑕᐅᕗᖅ ᐲᖅᑕᐅᓗᓂ ""ᐅᕝᕙᓘᓐᓃᑦ" ᐃᓱᖓᓂ ᑎᑎᕋᖅᓯᒪᒃᑲᓐᓂᖅᑐᖅ (i)-
ᒥᑦ ᐊᒻᒪᓗ ᐲᖅᓯᓗᑎ ᐃᓇᖏᖅᑕᐅᓗᓂᓗ ᑎᑎᕋᖅᓯᒪᒃᑲᓐᓂᖅᑐᖅ (ii)-ᒥᑦ ᐃᒪᓐᓇ: 
 

(ii) ᓱᕈᓯᖅ, ᐃᕐᖑᑕᖅ, ᖃᑕᙳᑎ, ᐊᖓᔪᖅᑳᖅ ᐅᕝᕙᓘᓐᓃᑦ ᐃᑦᑐᖓ 
ᓂᖏᐅᖓᓘᓐᓃᑦ ᐃᓐᓇᑐᖃᐅᑉ ᐅᕝᕙᓘᓐᓃᑦ ᑎᒥᒥᒍᑦ 
ᐊᔪᕈᑎᖃᖅᑐᒧᑦ, 

(iii) ᕿᑐᕐᖓᕆᔭᖅ ᖃᑕᙳᑎᖓ ᐃᓐᓇᑐᖃᐅᑉ ᐅᕝᕙᓘᓐᓃᑦ ᑎᒥᒥᒍ 
ᐊᔪᕈᑎᖃᖅᑐᒧᑦ, ᐅᕝᕙᓘᓐᓃᑦ 

(iv) ᖃᑕᙳᑎᖓᑕ ᐊᖑᔪᖅᑳᖑᔫᑉ ᐃᓐᓇᑐᖃᐅᑉ ᐅᕝᕙᓘᓐᓃᑦ ᑎᒥᒥᒍᑦ 
ᐊᔪᕈᑎᖃᖅᑐᖅ; (dependant) 

 
ᐃᓅᔪᓐᓃᕈᓂ ᐊᑐᖁᔭᒥᓄᑦ ᐱᖁᔭᖅ 

 
41. (1) ᑕᔅᓱᒪ ᐃᓚᖓ ᐋᖅᑭᒋᐊᖅᑕᐅᕗᖅ ᐃᓅᔪᓐᓃᕈᓂ ᐊᑐᖁᔭᒥᓄᑦ ᐱᖁᔭᖅ. 
 

(2) ᖃᓪᓗᓈᑦᑎᑑᖅᓯᒪᔪᒥᑦ ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥᑦ 21(a) ᐋᖅᑭᒋᐊᖅᑕᐅᕗᖅ 
ᐃᓇᖏᖅᑕᐅᓗᓂ "ᐊᓂᒌᒃ ᐅᕝᕙᓘᓐᓃᑦ ᓇᔭᒌᒃ" ᐆᒧᖓ "ᖃᑕᙳᑎᒧᑦ". 
 

(3) ᐃᓚᖓ 22 ᐋᖅᑭᒋᐊᖅᑕᐅᕗᖅ ᐃᓇᖏᖅᑕᐅᓗᓂ "ᐊᖑᑎᐅᑉ" ᐆᒥᖓ "ᑕᐃᒃᑯᐊ" 
ᐊᒻᒪᓗ "ᐊᑖᑕ" ᐆᒥᖓ "ᐊᖓᔪᖅᑳᖅ" ᖃᖓᑐᐃᓐᓇᒃᑯᑦ ᓴᖅᑭᑦᑕᕌᖓᒥᑦ, ᐱᖃᑕᐅᓗᑎᑦ 
ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᒥᑦ (a) ᐊᒻᒪᓗ (b). 
 



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᓄᓕᒫᓄᑦ ᓈᓴᐅᑕᐅᕙᓪᓕᐊᖃᑦᑕᕐᓂᖏᓐᓄᑦ ᐱᖁᔭᖅ 

ᑭᖑᓪᓕᖅᐹᖅ ᒪᓕᒐᐃᑦ 
 

ᐊᓯᔾᔨᖅᐸᓪᓕᐊᔪᖅ 
 
42. (1) ᖃᓄᑐᐃᓐᓇᖅ ᐋᖅᑭᒃᓯᒪᖁᔭᐅᔪᒥᑦ ᒪᓕᒡᓗᒍ ᒪᓕᒐᖅᑎᒍᑦ ᐊᒻᒪᓗ ᐊᑐᐃᓐᓇᐅᑎᑦᑎᔪᑦ 
ᖃᓄᐃᑦᑑᒋᐊᖃᖅᑐᒋᓕᕐᓂᖓ ᐅᕝᕙᓘᓐᓃᑦ ᑭᓲᓂᖓᑕ ᐃᓅᑉ ᐃᓱᒪᒋᔭᐅᖃᑦᑕᕈᓐᓇᖅᓯᓗᓂ 
ᐱᖃᑕᐅᓗᓂ ᓇᓪᓕᐊᒎᙱᑦᑐᖅ ᓂᕈᐊᕈᓐᓇᕐᓗᓂ. 
 

(2) ᑕᕝᕙᓂ ᐃᓚᖓ ᐲᖅᑕᐅᕗᖅ ᐅᓪᓗᖓᑕ ᐋᖅᑭᒃᑕᐅᓂᐊᖅᑎᓪᓗ ᒪᓕᒐᒃᓴᖓᑎᒍᑦ 
ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ ᓇᓗᓇᐃᒃᑯᑕᖅᑖᖅᑎᓪᓗᒍ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓂ 
ᑕᒪᐃᓐᓄᑦ ᒪᓕᒐᖅᑎᒍᑦ ᐋᖅᑭᒃᑕᐅᖁᔭᐅᔪᓂ ᓇᓗᓇᐃᖅᑕᐅᔪᓂ ᐃᓚᒃᑲᓐᓂᖓᓂ (1) 
ᐱᖃᓯᐅᔾᔨᕗᖅ ᓇᓪᓕᐊᒎᙱᑦᑐᖅ ᐃᓱᒪᒋᔭᐅᓗᓂ ᑖᒃᑯᓇᓂ ᐋᖅᑭᒃᓯᒪᔪᓂ. 
 
43. ᐃᓄᒃ ᓂᕈᐊᖅᑕᐅᓯᒪᔪᖅ ᑐᒡᓕᐊ ᐊᑎᓕᐅᕆᔨᒻᒪᕆᒃ ᐃᓄᓕᒫᑦ ᓈᓴᖅᑕᐅᖃᑦᑕᕐᓂᖏᓐᓄᑦ 
ᑕᐃᑲᓂ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 48(b) ᑕᐃᑲᓂ ᐃᓄᓕᒫᑦ ᓈᓴᖅᑕᐅᖃᑦᑕᕐᓂᖏᓐᓄᑦ 
ᐱᖁᔭᕐᒥᑦ ᑕᐃᒪᓐᓇ ᐅᖃᓕᒫᖅᑕᐅᑎᓪᓗᒍ ᐃᕐᖏᓇᑲᐅᑎᒋ ᐅᓪᓗᖓ ᑖᓐᓇ ᐃᓚᖓ 
ᐊᑐᓕᓚᐅᖅᑎᓐᓇᒍ ᐃᓱᒪᒋᔭᐅᕗᖅ, ᐊᑐᓕᓚᐅᖅᑎᓪᓗᒍ ᑕᔅᓱᒪ ᐃᓚᖓ, ᓂᕈᐊᖅᑕᐅᓯᒪᕗᖅ 
ᑐᒡᓕᐊᑕ ᐊᑎᓕᐅᕆᔨᒻᒪᕆᐅᑉ ᑕᐃᑲᓂ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 48(a)−ᒥᑦ ᐱᖁᔭᑎᒍᑦ. 

 
ᐊᑐᓕᖅᑎᓪᓗᒍ 

 
44. (1) ᑖᓐᓇ ᒪᓕᓪᓗᒍ ᐃᓚᖓ, ᑖᓐᓇ ᐱᖁᔭᖅ ᐊᑐᓕᖅᑎᑕᐅᕗᖅ ᐊᖏᖅᑕᐅᓗᓂ. 
 

(2) ᐃᓚᖏᓂ 3, 4 ᐊᒻᒪᓗ 42 ᑎᑎᕋᖅᓯᒪᔪᖅ ᐊᕕᒃᑐᓯᒪᔪᒥ 20(b) ᐊᑐᓕᓚᐅᖅᑐᖅ 
ᐅᓪᓗᖓᑕ ᐋᖅᑭᒃᑕᐅᑎᓪᓗᒍ ᒪᓕᒐᒃᓴᖓᑎᒍᑦ ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᑦ. 
 

(3) ᐃᓚᖓ 5 ᐊᒻᒪᓗ ᐃᓚᒃᑲᓐᓂᖓᓂ 6(4) ᐊᑐᓕᓚᐅᖅᐳᖅ ᐱᖓᓱᓂ ᑕᖅᑭᓂ 
ᑭᖑᓂᐊᒍ ᐅᓪᓗᖓᑕ ᑖᔅᓱᒪ ᐱᖁᔭᐅᑦ ᐊᖏᖅᑕᐅᓚᐅᖅᑎᓪᓗᒍ. 

